
Kěrchowska murja so ponowi a kěrchow so powjetši Kirchenmauersanierung und
Vergrößerung des Friedhofs

W prĕnim tydźenju septembra 1983 zahajichu Radworčenjo po
wobzamknjenju wosadneje rady wobnowjenje murje a zdobom
powjetšenje kĕrchowa.
Kóždu sobotu wot septembra sem dźĕłaše tu 20 do 30 muži, a tež
po wječorach bĕchu přeco nimale dźesaćo přichwatali. Mjeztym
chileja so dźĕła k swojemu kóncej. Na Lutobčanski smĕr bu kĕrchow
wo šĕsć metrow powjetšeny (na wobrazu naprawo), cyła murja bu
wuporjedźena a rjenje wobmjetana, wodowod na kĕrchowje bu
rozšĕrjeny, ćĕłownja bu wobmjetana, a tež róžk za wotpadki so
znowa připrawi.
Pilny Radworčanski zwóńk Jurij Šibšik wšitke dźĕła organizuje a
nawjeduje. Na soboće, 15.10.1983, sadźa jedyn zahrodnik 40
jĕdlenkow a druhe štomiki dokoławokoło pohrjebnišća. Z tym
dóstanje powjetšene Radworske pohrjebnišćo doskónčnje rjeńše
nowe wobličo.

